
 

Publicaziuns dalla vischnaunca, jamna 45 

 
Damondas da baghegiar 
 

Nr. 2013-1049.000 
Datum da publicaziun: ils 8 da november 2013 
Il patrun: Georg Orlik-Bigliel Via Disla 14, 7180 Disentis/Mustér 
Il representant: Georg Orlik-Bigliel Via Disla 14, 7180 Disentis/Mustér 
Object: Construcziun d’ina bargia, procedura posteriura, parcella 1817, Via Disla 14, 7180 
Disentis/Mustér 
 
Nr. 2013-1050.000 
Datum da publicaziun: ils 8 da november 2013 
Il patrun: Societad sempla Alp Run Mustér 7180 Disentis/Mustér 
Il representant: Guido Huonder-Wunderl Via Run 6, 7180 Disentis/Mustér 
Object: Baghegiar in reservuar d’aua e remplazzar la canalisaziun d’aua alla tegia Catan, 
parcella 2548, Alp Run Mustér, 7180 Disentis/Mustér 

 
• Ils plans da construcziun ein deponi tier l’administraziun communala. 
• L’investa publica cuoza 20 dis dapi il datum dalla publicaziun. 
• Eventualas protestas encunter sura damondas da baghegiar ein d’inoltrar a scret enteifer 20 dis alla 
instanza da baghegiar, caum postal 57, 7180 Disentis/Mustér. La protesta sto esser motivada e sutta-
scretta dil recurrent ni da siu representant. 
 
Disentis/Mustér, ils 5-11-2013 
Uffeci da baghegiar Disentis/Mustér 
 

 
 
Cussegl da vischnaunca 
 
Il cussegl da vischnaunca seraduna venderdis, ils 8 da november 2013 allas 20.15 en casa communa-
la. 
 
Tractandas: 
1. Protocol nr. 6-2013/2016 
2. Interpellaziun concernent l’iniziativa, Franz Weber, secundas habitaziuns:  
    Risposta (interpellaziun nr. 1-2013/2016) 
3. Preventiv 2014 (messadi nr. 7-2013/2016) 
4. Program d’activitad 2013-2016 (messadi nr. 6-2013/2016) 
5. Plan da finanzas 2015–2019 (messadi nr. 7-2013/2016) 
6. Ura da damondas (conform ad art. 44 dil regulativ da fatschentas) 
 
Datum da reserva: Mardis, ils 12-11-2013 allas 20.15 en casa communala.  
 
Il president dil cussegl da vischnaunca 
 

 
 
Fiera da s. Martin 
 
Gliendisdis, ils 11 da november 2013 ein ils biros dalla administraziun communala serrai naven dallas 
16.00. 
 
Nus engraziein per Vossa capientscha e giavischein in bi di da s. Martin.  
 
Administraziun communala 

Fiera da sogn Martin 
 

Gliendisdis, ils 11 da november 2013 ha liug l’usitada fiera da sogn Martin. Ils stans vegnan endrizzai 
sin la Via Lucmagn e parzialmein sin la Via da Scola e la Via Cons. 
 

Las preparativas entras la vischnaunca entscheivan quei di allas 5.00 e la fiera ha liug naven dallas 
7.30 entochen allas 18.00. Silsuenter setracta ei da far uorden, quei che cuoza entochen ca. allas 
19.30. 
 

Per evitar incaps, supplichein nus las fatschentas el contuorn dils stans da fiera, da ton sco pusseivel 
buca schar vegnir quei di autos cun pli grondas furniziuns. 
 

Per la capientscha engraziein nus grondamein. 
 

Uffeci da baghegiar Disentis/Mustér 
 

 
 

Tagliar caglias e plontas 
 

Tenor art. 75, al. 4 dalla lescha da baghegiar astgan plontas buca disturbar la vischinonza ni la 
segirtad publica. Per liung dallas vias publicas e privatas sco era sendas ein tuttas caglias e plontas 
da tagliar anavos, aschia che nuot survarga il cunfin (era buca suenter ch’ei ha neviu). 
 

Quellas lavurs ston esser finidas sil pli tard entochen la fin da november 2013. En cass che las caglias 
e plontas vegnan buca tagliadas anavos enteifer il termin fixau, vegnan quellas lavurs exequidas ent-
ras il survetsch tecnic dalla vischnaunca cun adossar ils cuosts als proprietaris. 
 

Disentis/Mustér, november 2013 
Uffeci da baghegiar Disentis/Mustér 
 

 
 

Seivs mobilas per la pasculaziun 
 

Tenor art. 75, al. 1 dalla lescha da baghegiar ston seivs mobilas vegnir allontanadas immediatamein 
suenter la pasculaziun. Quei vala era per seivs da gatter. 
 

Las seivs buca allontanadas vegnan a vegnir allontanadas senza avisar ils pertuccai sin donn e cuost 
dil proprietari da terren. Nus supplichein da prender enconuschientscha da quei fatg e prender las 
mesiras prescrettas. 
 

Disentis/Mustér, november 2013  
Uffeci da baghegiar 
 

 
 

Per informaziun dils vischins da Pardomat e Madernal 
 

Muort lavurs da sondaziun (intercurir la geologia en connex cun il project dalla via nova) sto la via 
vegnir serrada sil tschancun Punt Russein–Madernal per tut il traffic cun vehichels. 
 

Las lavurs ein previdas naven da gliendisdis, ils 11 da november entochen venderdis, ils 15 da no-
vember 2013. La via ei serrada mintgadi dallas 7.30 entochen las 18.00. In sviament ei pusseivels sur 
Cavardiras cun peisa max. dad 11 tonnas. Per pedunzs e velocipedists resta il passadi garantius da 
tut temps. 
 

Per damondas san ins sevolver tier igl uffeci da construcziun bassa dil Grischun, telefon 081 257 69 
00. En cass da gronda malaura vegn la lavur refretga per in’jamna. 
 

Nus engraziein per Vossa capientscha e salidein 
 

Uffeci da construcziun bassa dil Grischun 
Pius Cavegn 

Controlla da habitonts 
 
Mortori 
Josepha Schuoler, naschida ils 15-12-1921, morta ils4-11-2013. 
 

 
 
Casa da tgira Sursassiala 
Investa dil niev baghetg 
 
Sonda, ils 16 da november 2013 dallas 10.00–12.00 
 
Las lavurs per l’engrondaziun dalla Casa da tgira Sursassiala a Mustér van gleiti da rendiu. El decuors 
dil schaner e fevrer 2014 succedan las installaziuns internas. Viers la fin da fevrer ei la dislocaziun dils 
cussadents previda e naven da miez mars 2014 duess il niev menaschi esser en funcziun. 
 
Il settember 2011 havein nus entschiet cun las lavurs (spazzada dalla casa Sogn Gions) per 
l’engrondaziun e la sanaziun totala dalla casa da tgira Sursassiala. 
 
Cunquei ch’ei setracta d’ina impurtonta ovra sociala vul la fundaziun dar alla populaziun sonda, ils 16 
da november 2013 naven dallas 10.00–12.00 la pusseivladad da prender investa dallas lavurs e da 
dar ina egliada davos las culissas.  
 
Fundaziun Casa da tgira Sursassiala 
 

 
 
Center sursilvan d’agricultura 
Cuors da far tschupials d’advent/Adventskranz Kurs 
 
Nus fagein tschupials per il temps d’advent. 
Wir stecken oder binden Kränze für die Adventszeit. 
 
Ils 21 ni ils 22 da november 2013 
 
Il cuors ha liug el Center sursilvan d’agricultura, Via Lucmagn 31 a Disentis/Mustér dallas 19.45–ca. 
21.45. 
 
Annunzias entochen ils 13 da november pren bugen encunter: Cornelia Berther-Oberholzer, florista, 
Dieni, tel. 081 949 13 74, 077 491 22 85, baseli.berther@kns.ch. 
 
Cordial beinvegni!  
 
www.agricultura.ch 
 

 
 
Biblioteca populara Disentis/Mustér e contuorn 
Notg da raquents 2013 
 
Invit tier ina sentupada cun Pia Solèr e Leo Tuor 
 
Nos hosps legian ord lur cudischs e raquentan enconuschent e nunenconuschent dalla veta sin l’alp. 
Venderdis, ils 8 da november 2013 allas 20.00 ella Biblioteca populara Disentis/Mustér e contuorn. 
Suenter referat offerin nus in pign aperitiv. 
 
Nus selegrein sin Vossa viseta 
Biblioteca populara Disentis/Mustér e contuorn 

Secziun da catschadurs Péz Alpetta, Mustér 
 
La secziun da catschadurs Péz Alpetta Mustér envida cordialmein alla messa da sogn Hubertus son-
da, ils 9 da november allas 17.00 en baselgia Sogn Gions. La messa vegn embellida musicalmein cun 
producziuns dils sunacorns Badus da Tujetsch. Silsuenter ein in e scadin cordialmein envidai ad in 
aperitiv ella halla Cons, la quala vegn ad esser ornada cun las troffeas sittadas uonn. Per ils com-
members dalla secziun Péz Alpetta ha lu suenter liug ella medema localitad l’usitada sera familiara. 
 

 
 
Uniun samaritana Mustér 
 
Nies proxim exercezi meinsil ha liug gliendisdis, ils 11 da november 2013 allas 19.30 en casa da sco-
la, Cons. 
 
A stedia participaziun envida  
 
la presidenta 
 

 
 
Uniun da dunnas Mustér 
 
La messa da s. Lisabet vegn integrada ella messa dalla dumengia, ils 17 da november 2013 allas 
9.30 en baselgia s. Gions, Mustér. 
 
Cordialmein envida  
 
l’uniun da dunnas 
 

 
 
Arena Parc Adula – eine öffentliche Debatte 
 
Regiun Surselva und das Nationalparkprojekt Parc Adula laden zu einer Informationsveranstaltung mit 
Apéro ein: Freitag, 15. November 2013, ab 20.00 Uhr im Center Sursilvan d’agricultura, Disentis. 
 
Podiumsdiskussion unter Leitung von Otmar Seiler, rtr. 
 
Es diskutieren: 
Sep Cathomas, alt Nationalrat 
Sep Benedetg Candinas, Bio-Bauer, Sumvitg 
Giochen Bearth, Präsident SAC Piz Terri 
Stefan Forster, Prof. für natur- und kulturnahen Tourismus Zhaw 
Ursin Venzin, Präsident Jagdsektion Medel/Lucmagn 

Oz en biblioteca! 
Praulas e historias cun Mats, la miur 
 
Has ti gust da vegnir cun tia mumma ni cun in’autra persuna d’accumpignament en biblioteca e tedlar 
praulas ni historias? 
 
Mats, la miur e nus dalla biblioteca raquintein a ti ina praula ord in cudisch da nossa valischa da sur-
presas e quei mintga gada il secund venderdis dil meins dallas 14.30 entochen ca. allas 15.30. 
 
Nus selegrein zun fetg sin tei … 
 
Tgisà, forsa anflein nus mintgaton aunc enzatgei auter che mo cudischs en nossa valischa da surpre-
sas! 
 
Cun ils pli cars salids e sin seveser tochen gleiti. 
 
Mats, la miur ed il team dalla biblioteca populara Disentis/Mustér e contuorn 
 
Termins: 8 da november, 13 da december 2013, 10 da schaner, 14 da fevrer, 14 da mars, 11 d’avrel, 
9 da matg ed ils 13 da zercladur 2014 

 


